
2026اکتوبر10اوننگ گوجری  نيوز  بوليٹن  
************************ 

 يوه  آکاشوانی  جموں  ہے   نصرت  تے   محمد  اکرم تيں  خبر  سُنو۔ 
******************** 

HEADLINES 
۔بهارت  نے  اقوام  متحده  مانہہ  پاکستان نانہہ سخت  جواب  ديتا  واں  ايک  وار  پهر   ١

 واضع  کيو  ہے  کہ  جموں  کشمير  بهارت  غو  ايک  اٹوٹ  تے  ناقابل جُدا  حصو  ہے۔ 
۔  قومی  تحقيقاتی  ايجنسی  اين  آئی  اے  نے  کشتواڑ  دہشت  گردانہ  حملہ  غا  معاملہ   ٢

شت  گرداں  گا    معاملہ  مانہہ  چارج  شيٹ   مانہہ  گرفتار  ملزم  تے  ترے  جيش  محمد  دہ
 دراخل  کی۔ 

اجلاس    2026۔وزير  اعلی  عمر  عبدالله  نے  نوی  دہلی  مانہہ  سکول  ليڈر  آف  دا  ائير٣
نال  خطاب  کيو ۔    

۔  جموں  بهر  مانہہ  مندراں  مانہہ  نوراتری  غا  سلسلہ  مانہہ  تياری  زورو  شوراں  نال  ۴
چل  رئی  ہيں  اس  سلسلہ  مانہہ  شمالی  ريلوے  نے  نوی دلی  توں  کٹڑا  واسطے    

 مخصوص ريل  گڈی  چلان  غو اعلان  کيو  ہے۔ 
تاريخ  نانہہ  جموں  کشمير  مانہہ  موسم  عام  طور  ور  خشک    12تے 11۔  اکتوبر  غی ۵

  وے  غو۔
******************* 

INDIA  UN JK 
مانہہ  پاکستان  غی  جانب  تيں جموں  کشمير  غا  بارا  مانہہ    بهارت  نے  اقوام  متحده  

چوٹهو  دعوو  کرن  ور  سخت  اعتراض  کيو  ہے۔  بهارت  نے  واضع  کيو  کہ  جموں   
کشمير  بهارت  غو  اٹوٹ  تے  ناقابل  جدا  حصو  ہے  تے  ہميشہ  رے  غو۔  بهارت  نے   

يوه  معاملو  اج  نيو يارک  مانہہ  اقوام  متهده  غی  جنرل  اسمبلی  غی  چوتهی  کميٹی   
مانہہ  نو  آبادياتی  نظام  گا  خاتمہ  ور  ہون  آلی  بحث  غے  دوران  چايو۔  بهارت  غی   
رُکن  پارليمان  مہيما  کماری  ميواڑ  نے  پاکستان  غا  نمائنده  غا  بيان  ور  جواب  ديتا  

ر  گا  بارا  مانہہ  غلط  دعوو  پهيلان  واسطے  اقوام   واں  کہيو  کہ  پاکستان  جموں  کشمي
متحده  غا  پليٹ  فارم  غو  غلط  استعمال  کررہيو  ہے۔  نيو يارک  مانہہ  اقوام  متحده   
واسطے  بهارت  غا  سرکاری  اکاونٹ  نے  شمالی  ميڈيا  پليٹ  فارم  ايکس  ور  ايک   

 پوسٹ  غے  ذريعے  اس  گل  غی  جانکاری  دتی۔ 
******************* 

NIA  CHARGESHEET 
فروری  نانہہ  ہون  آلا    22قومی  تحقيقاتی  ايجنسی  نے  کشتواڑ غا  چهاترو  علاقہ  مانہہ 

دہشت  گردانہ  حملہ  گا  معاملہ  مانہہ  جموں  غی   خصوصی اين  آئی  اے   عدالت  مانہہ   
گرفتار  ملزم  مُنير  احمد  ولد  محد  يوسف  چارج  شيٹ  داخل  کی  ہے۔  چارج  شيٹ  مانہہ  

کولی،ساکن  چهاترو   ،  اندروال  ،  ضلع  کشتواڑ  غو  رہن  آلو  ہے  تے  اس  سميت    
ترے  پاکستانی  دہشت  گرداں  غا  ناں  شامل  ہيں۔  جہيڑا  تصادم  مانہہ  ہلاک  کردتا  گيا   
تها  ۔ ان  مانہہ   جيش  محمد غا   کمانڈر  سيف  الله  گو  ناں  وی  شامل  تهو۔  اين  آئی   

اے  غے  مطابق،  منير  احمد  نے  دہشت  گرداں  نانہہ پنا ه  تے  مدد  فراہم  کی   



ماه  غی  تحقيقات  غے  دوران  اس  سازش  غی    5تهی۔ايجنسی  نے  کہيو  ہے  کہ  تقريباً  
ہ  مانہہ ، غير  قانونی  سرگرمياں  غی  تار   پاکستان  تيں  جُڑن  بارے  پتو  لگو۔  اس معامل 
روک  تهام  بارے  قانون  غی  متعلقہ  دفعات  غے  تحت  الزامات  درج  کيا  گيا  ہيں،  جد    

 کہ  اس  بارے  مزيد  تحقيقات  اجيں  جاری  ہے۔ 
******************* 

CM  SUMMIT 
  2026وزير  اعلی  عمر  عبدالله  نے  اج  نوی  دہلی  مانہہ  اسکول  ليڈر  آف  دی  ائير

سمٹ  تے  اعزازات  تيں  خطاب  کيو۔  اس اجلاس  مانہہ  عليم  غا  شعبہ  تيں  وابستہ  اہم   
شخصيات  تے  اسکولاں  گا  سربراہاں  نے  شرکت  کی۔اس  گو  مقصد  اسکولی  تعليم   

۔  وزير  اعلی  نے   مانہہ  بہترين  کارکردگی  ،  نوی  سوچ  تے  قيادت  نانہہ  سراہنو  تهو
کہيو  کہ  تعليمی  نظام  ايسو  ہونو  چاہيے  جہيڑا نوجوانانانہہ  نانہہ  صرف  امتحانات   

واسطے  نی  بلکہ  زندگی   واسطے  وی  تيار  کرے۔  انُہاں  نے  کہيو  کہ  طلبہ  مانہہ   
تنقيدی  سوچ ،  ڈيجيٹل  معلومات  ،  بدلتا  حالات  غے  مطابق  خود  نانہہ  کہلن  غی   

سلاحيت تے  مشترکہ  ذمہ  داری  گو  احساس  پيدا  کرنو  ضروری  ہے۔  انُہاں  نے  اس   
گل  ور  زور  دتو  کہ  تعليمی  نظام  مانہہ  حقيقی  تبديلی  لان  واسطے  حکومت،  اساتزه،   

واسطے   تعليمی  اداراں  تے  سماج  نانہہ  مل  غے  کم  کرنو  وے  غو،  تانجے  مستقبل  
 پرُ  اعتماد  ،  قابل  تے  ذمہ  دار  شہری  تيار  کيا  جاسکيں۔ 

******************* 
Dy  CM  BRIDGE 

جموں  مانہہ  نائيب  وزير  اعلی  سريندر  چودهری  نے  اج   جانی  پور  ، امب  گروٹا  
ميٹر  لما  سٹيل  گا  پلُ  غی  تعمير   بارے  سنگ  بُنياد    30سڑک  ور  تهتهر  غا  مقام  ور 

رکهی۔  اس  پلُ  غی  تعمير  تيں  علاقہ  مانہہ  آمدرفت  بہتر  وے  غو  ،  لوکاں  تے  گڈياں  
غی  نقل  و  حرکت  آسان  وے  غی  تے  مسافراں  نانہہ  سہولت  لبے  غی۔  نائيب  وزير    

ڈهانچہ  نانہہ  مضبوط   اعلی  نے   کہيو  کہ  يوه  منصوبو  علاقہ  مانہہ  سڑکاں  گا  بُنيادی 
بنان  غی  سمت  در  ايک اہم  قدم  ہے۔  انُہاں  نے  کہيو  کہ  حکومت  لوکاں  نانہہ  بہتر    

سڑک  فراہم  کرن  تے  آمدرفت  غی  سہوليات  نانہہ  بہتر  بنان  واسطے  پُر  عزم  ہے۔   
 اس  موقع  ور  بولتا  واں  نائيب  وزير  اعلی  نے  اس  طرح  کہيو۔۔۔۔۔۔۔۔۔ 

******************* 
NAVRATRI  PREP 

نوراتری  غو  تہوار  کل  تيں شروع  ہون  جارہيو  ہے  ،  جس  غے  پيش  نظر  جموں  گا   
بکه  بکه  مندراں  مانہہ  تياری  زور  و  شور  سنگ  جاری  ہے۔  تاريخی  باوے  والی  ماتا 

تے  آسانی  سنگ  آمدرفت  غو  انتظام     مندر  مانہہ  عقيدت  منداں  واسطے  حاضری 
مکمل  کرليو  گيو  ہے۔تہوار  غے  دوران  عقيدت  منداں  غی  متوقع  بهيڑ  نانہہ  ديکهتا   

واں  ،  حفاظتی  انتظامات  مزيد  سخت  کردتا  گيا  ہيں۔آکاشوانی  غا  خبراں  آلا  شعوبہ   
سنگ  گل  کرتا  واں  مندر  غا  چيف  پجُاری  نے اس طرح  کہيو۔۔۔۔۔۔۔دوجی جانب  ،  ٹريفک  

اکتوبر  توڑی  ٹريفک  ہدايات   19تيں 11پوليس    جموں  نے  نوراتری  غا  سلسلہ  مانہہ  
جاری  کيا  ہيں۔  اس  غے  تحت  ہلکی  موٹر  گڈيں  تے  مسافر  گڈياں  واسطے  قاسم  نگر  

رفہ  ٹريفک  غو  انتظام  وے    تے  رائکا  فاريسٹ  چيک  پوسٹ  گا  رستہ  ور،  يک  ط 
غو۔جد  کہ  پاری  گڈياں  نانہہ  رائيکا  غے  رستے  باہو  فوٹ  در  جان  غی  اجازت  نی   



وے  غی۔عقيدت  منداں  تيں  کہيو  گيو  ہے  کہ  وه  اپنی  گڈياں  مقرره  پارکنگ  مقامات   
 ور  کهلی  کريں  تے  ٹريفک  پوليس  غی  ہدايات  ور  عمل  کريں۔ 

******************* 
NAVRATRI  SPL  TRAINS 

نوراتری  غے  دوران  ماتا  ويشنوی  غا  درشن  واسطے  جان  آلا  ياترياں  غی  اضافی   
تعداد  نانہہ  ديکهتا  واں  ،  شمالی  ريلوے  نے  نوی  دہلی  تے  شری  ماتا  ويشنو  ديوی   

ن  غو  اعلان  کيو  ہے۔  ريل  گڈی   کٹڑا  غے  بشکار  خصوسی  ريزرو  ريل  گڈی  چلا 
بجے  نوی  دہلی  تيں  روانہ وے  غی  تے  اگلے  دن    2پلک  تہاڑی  04485نمبر

اکتوبر  نانہہ   12،    04486ل  گڈی  نمبربجے  کٹڑا  پجُے  غی۔  واپسی  مانہہ  ري 3سويرے 
منٹ  ور  دلی  پُجے   30بج  غے 11بجے  کٹڑا  تيں  روانہ  وے  غی  تے  رات 10سويرے  
غی۔  ان  ريل  گڈياں  گا  سٹاپ  مانہہ  جموں  توی  ،  کٹهوعہ، ادهمپور  تے  ديگر  ريلوے   
سٹيشن  شامل  ہيں۔ ان  ريل  گڈياں  مانہہ  اے  سی ، سلپير تے  جنرل  ڈباں  غی  سہولت    

 دستياب  وے  غی۔ 
******************* 

MENTAL  HEALTH  DAY 
يت  نانہہ  اجُاگر  کرن تے  اس  تيں  جُڑی  غلط  فہمياں  تے  لوکاں غا  ذہنی  صحت  غی  اہم

خوف  نانہہ  دور  کرن  واسطے  گورنمنٹ  ميڈيکل  کالج  تے  اس  تيں  منسلک  اسپتال    
ادهمپور  غی  جانب  تيں  عالمی  يوم  ذہنی  صحت  غا  موقع  ور  ايک  بيداری  ريلی  کڈی  

گئی۔  يہ  ريلی  گورنمنٹ  ميڈيکل  کالج  گا  احاطہ  تيں  شروع  ہوئی،  جس  مانہہ  ڈاکٹراں   
تے  طلبہ  نے  بڑه  چڑه  غے  حصو  ليو۔  شرکائ  نے  ذہنی  صحت  غا  بارا  مانہہ    

جانکاری  دين  آلا  پيغام  چايا  وی  تها۔  انُہاں  نے  جزباتی  صحت  غو  خيال  رکهن  تے   
ماہرين  تيں  مدد  لين  غی  اہميت  ور  زور  دتو۔  اس  سال    ضرورت  پڑهن  ور  وقت  ور 

عالمی  يوم  ذہنی  صحت  غو  موضوع   ہے،  ذہنی  صحت  غا  مسائل  تيں  گزرن  آلا   
لوکاں  غا  تجربات  سُننا،  حقيقی آواز،  حقيقی  تبديلی۔اس موضوع  غو  مقصد  ذہنی  صحت  
غا  مسائل  تيں  متاثره  لوکاں  گا  تجربات  نانہہ  سُننو  تے  انُ  غی  گل  نانہہ  اہميت  دينو  
ہے۔ريلی  غے  ذريعے  يوه  پيگام  دتو  گيو  کہ  ذہنی  صحت  وی  جسمانی  صحت  جتنی   

ہی  اہم  ہے  تے  اس  ور  وی  برابر  توجو  دين  غی  ضرورت  ہے۔  اس  بارے  مزيد   
کالج  غی  کلينکل  سائيکالوجسٹ  ،  ڈاکٹر  امرتا   جانکاری    ديتا  واں  گورنمنٹ  ميڈيکل  

 ٹهاکر  نے  اس  طرح  کہيو۔۔۔۔۔۔۔۔۔۔ 
******************* 

WEATHER 
نانہ  عام  طور  ور  موسم  خشک  رہن  غی  پيشن    12تے 11جموں  کشمير  مانہہ  اکتوبر

اکتوبر  توں موسم  مانہہ  بدلاو  آسکے، تے  اس  دوران    14تے  13گوئی  ہے  جد  کہ 
اچُيرا  علاقاں  مانہہ  درميانہ  برف  باری  تے  الگ  تهلگ  جگہاں  ور  درميانی  بارش   

ہوسکے۔  اس  وقفہ  غے  دوران  کُجه  ايک  مقامات  ور  کوڑا  چهکڑ  تے  تيز  ہوا  چلن   
غی  وی  محکمہ  موسميات  نے  پيشن  گوئی  کی ہے۔  پہاڑی  علاقاں  تے  سرحدی   

قاں  مانہہ  رہن  آلا  لوکاں  نانہہ  خاص  طور  ور  صلاح  دتو  گئی  ہے  کہ  وے   علا
ہوشيار  ريں  تے  موسم  بارے  تازه  جانکاری  ور  نظر  رکهيں۔اس  بارے  مزيد  جانکاری  

ديتا  واں  ايک  اہلکار  نے  اس  طرح  دسيو۔    
******************* 



POONCH  SCHEMES 
پونچه  مانہہ  عوام  غی  فلاح  و  بہبود  تے  مالی  تحفط  بارے  سکيماں غی  بيداری  عام   
کرن   غا  مقصد  سنگ  ايک  روزه  تربيتی  پروگرام  غو  انعاد  کيو  گيو۔  تانجے  سرحدی  

تے  پچهلا  علاقاں  مانہہ  بهارتی  سرکار  غی  ان  سکيماں  غی  عمل  آوری  نانہہ  يقينی   
اس  دوران  عوامی  سہوليات  مرکز  خدمات  مرکز  ،  آپريٹر  نانہہ    بنايو  جاسکے۔  

پردهان  منتری  سرُکشا  يوجنا  تے  اٹل  پنشن  يوجنا  غی  معيار  اہليت  تے  فائداں بارے   
بيدار  کيو  گيو۔اس  شروعات  نال  امُيد  کی  جارئی  ہے  کہ  دور  دراز  رے  رہيا  لوکاں   
نانہہ  زندگی  بارے  بيمہ  حادثات  بارے  بيمہ  تے  پنشن  گا  فائداں  توڑی  رسائی  تے   

مالياتی  شموليت  نانہہ  مضبوط بنان  مانہہ  مدد  ملے  غی۔اس  بارے  گل  کرتا  واں  خدمت  
مرکز  ايسوسيٹ  گا  صدر  مختار  حُسين  شاه  نے  اس  طرح  کہيو۔۔۔۔۔۔    

****************** 


